
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	Որոշման նախագծի ընդունման անհրաժեշտությունը պայմանավորված է այն հանգամանքով, որ <Կարեն Դեմիրճյանի անվան Երևանի մետրոպոլիտեն> ՓԲԸ-ի գնացքի ռելսերը գտնվում են ծայրահեղ մաշված վիճակում, ինչը ողղակիորեն սպառնում է քաղաքացիների անվտանգ տեղափոխմանը և մետրոպոլիտենի  անվտանգ աշխատանքի կազմակերպմանը։ 

	2.
	Առաջարկվող կարգավորման բնույթը.

	
		«Կարեն Դեմիրճյանի անվան Երևանի մետրոպոլիտեն» ՓԲԸ-ի ողջ ցանցում առկա է 56 կմ ընդհանուր երկարության ռելսեր։ Վերջին անգամ ռելսեր ձեռք է բերել 2014թ. մարտին՝ թվով 4400 գմ: Դրանք տեղակայվել են շահագործվող գծերում 2014-2018թթ.. ընթացքում: 2018 թվականից մինչ օրս ընկերությունը նոր ռելսեր ձեռք չի բերել, չնայած միայն 2020-2021թթ.. ընթացքում հայտարարվել են թվով 7 մրցույթներ: Նշենք, որ առ 01.08.2021թ. շահագործվող գծերում առկա են 4400 գմ ժամկետանց, 2000 գմ արատային, 775 գմ անհապաղ փոխարինման ենթակա ռելս, սակայն պահուստում առկա չէ և ոչ մի մետր ռելս: Յուրաքանչյուր տարի շահագործման ընթաքում ի հայտ են գալիս ևս 250-400 գմ նոր արատային ռելսեր: Ըստ շահագործման կանոնների՝  (Ц Метро)/4013 ռելսերը ենթակա են փոխարինման.
· Գծի ուղիղ տեղամասերում (կորության շառավիղը մինչև 601 մ) -300 մլն. կմ. բրուտտոից ավելի դեպքում
· Գծի կոր հատվածներում (կորության շառավիղը  600 ± 301 մ) հատվածում - 210 մլն. կմ. բրուտտոից ավելի դեպքում
· Գծի ուղիղ տեղամասերում (կորության շառավիղը մինչև 100 մ) հատվածում - 150 մլն. կմ. բրուտտոից ավելի դեպքում
Ըստ ներկայացվածի թունելներում և R ≤ (100±600 մ) տեղամասերում հյուսվածքների ձևով ռելսերը տեղակայված են և շահագործվում են 1980թ-ից, ունեն գերնորմատիվային վազք և ենթակա են փոխարինման ՝ թվով 176 հատ – 4400 գ.մ, արատավորման արդյունքում հայտնաբերվել են թվով 80 հատ – 2000 գ.մ արատային  և թվով 31 հատ – 775 գ.մ անհապաղ փոխարինման ենթակա ռելսեր։
	Ներկայացվածը հաշվի առնելով՝ անհրաժեշտություն է առաջացել հնարավորինս սեղմ ժամկետներում ձեռք բերել 4300 մետր р-50 տեսակի նոր ռելսեր (ГОСТ51685-2013 НТ260)։ р-50 տեսակի ГОСТ51685-2013 НТ260 ռելսերը նախատեսված են մետրոպոլիտեններում շահագործման, ինչպես նաև սլաքային փոխադրիչների կազմակերպման համար։ Նշված ռելսերը իրենց պատրաստման ընթացքում չեն ենթարվում ջերմային խտացման, ինչը դարձնում է նրանց ավելի ճկուն և դիմացկուն կոտրվածքներ առաջանալու դեպքերից։ Ուսումնասիրելով դրսի շուկան (քանի որ ՀՀ տարածքում ռելսեր չեն արտադրվում), պարզվել է, որ այդ տեսակի ռելսերի արժեքը ոչ պակաս է 37000 դրամից 1 մետրի համար (առանց տեղափոխման վճարի)։ Միաժամանակ,  «Հարավկովկասյան երկաթուղի» ՓԲԸ-ի կողմից առաջարկվել է  «Կարեն Դեմիրճյանի անվան Երևանի մետրոպոլիտեն» ՓԲԸ-ին р-50 տեսակի 4300 մ խմբաքանակի ռելսերի (ГОСТ 51685-2013 НТ260) մատակարարման անհամեմատ ցածր գին՝ 141000000 (հարյուր քառասուն մեկ միլիոն) դրամ (~32800 դրամ 1 մետրի համար) (ներառում է տեղափոխման գինը և ԱԱՀ),  որոնց մատակարարումը կարող է իրականացվել անհամեմատ սեղմ ժամկետներում՝ մինչև 45 օր, ինչը կարևոր նշանակություն ունի օր առաջ փոխարինման ենթակա ռելսերը փոխարինելու և այս բարդ իրավիճակից դուրս գալու համար։ Վերլուծելով շուկայում առկա գները և մատակարարման ժամկետներ՝ գտնում ենք ռելսերի նշված խմբաքանակի ձեռքբերումը «Հարավկովկասյան երկաթուղի» ՓԲԸ-ից նպատակահարմար։ Այս հանգամանքը հաշվի առնելով, նախագծով առաջարկվում է թույլատրել երկկողմանի համաձայնությամբ լուծել իր և «Իմպեքս» ՍՊԸ-ի միջև 2021 թվականի օգոստոսի 16-ին կնքած ԵՄ-ԳՀԱՊՁԲ-21/68-2 ծածկագրով պայմանագիրը՝ նշված պայմանագրով առաջարկվող ռելսերի տեսակի (р-50 ГОСТ 16210-77) նկատմամբ անհրաժեշտության բացակայության պատճառով։ 
	Նախագծի ընդունումը միտված է իրականացնելու ՀՀ կառավարության 2021-2026 ծրագրի 3.1 կետի «Երկաթուղային տրանսպորտ» բաժնի կատարումը:
	Ելնելով վերը նշված հանգամանքներից՝ առաջարկվում է «Կարեն Դեմիրճյանի անվան Երևանի մետրոպոլիտեն» ՓԲԸ-ի կողմից ձեռքբերումը կազմակերպել մեկ անձից գնման ձևով:

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Երևանի քաղաքապետարանի աշխատակազմի կողմից

	4․
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	Նախագիծը լրացուցիչ ֆինանսական միջոցների անհրաժեշտություն և ՀՀ 2021 թվականի պետական բյուջեի
եկամուտներում և ծախսերում փոփոխություններ չի առաջացնում:

	5.
	Ակնկալվող արդյունքը

	
	Երևան համայնքի կողմից <Կարեն Դեմիրճյանի անվան Երևանի մետրոպոլիտեն> ՓԲԸ-ի համար գնացքի ռելսերի անհրաժեշտ ժամկետներում ձեռքբերումը:









